ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ԵՎ ՆՈՅԵՄԲԵՐԻ 26-Ի N 1878-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


    Իրավական ակտի ընդունման անհրաժեշտությունը
Հաշվի առնելով Հայաստանի Հանրապետության կառավարության 2020 թվականի նոյեմբերի 26-ի N 1878-Ն որոշումը ուժի մեջ մտնելուց հետո մինչև բյուջետային տարվա վերջ ընկած ժամանակահատվածի տևողությունը՝ նախարարությունը որոշմամբ նախատեսված ՊՈԱԿ-ների միաձուլման գործընթացը սկսել է 2021 թվականի հունվար ամսին:
 Սույն թվականի հունվարի 18-ին հաստատվել է «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպության (այսուհետ՝ նոր ստեղծված կազմակերպություն) կանոնադրությունը, սակայն դեռևս սահմանված կարգով իրավաբանական անձանց պետական գրանցման չի ներկայացվել, ինչը պայմանավորված է հետևյալ հանգամանքներով՝
- միաձուլվող կազմակերպությունների ակտիվների և պարտավորությունների գույքագրման, մատակարարների հետ փոխադարձ հաշվարկների ստուգման աշխատանքները ավարտվել են սույն թվականի փետրվարի 19-ին: Գույքագրման արդյունքների հիման վրա ներկայումս ընթանում են միաձուլվող կազմակերպությունների փոխանցման ակտերի կազմման և հաստատման աշխատանքները, իսկ առանց փոխանցման ակտերի նոր ստեղծված կազմակերպությունը չի կարող գրանցվել:
- նոր ստեղծված կազմակերպության պետական գրանցումն իրականացնող ստորաբաժանումը աշխատանքային կարգով պարզաբանել է, որ Հայաստանի Հանրապետության կառավարության որոշմամբ միաձուլվող կազմակերպությունների փոխանցման ակտերի հաստատման իրավասությունը պետք է վերապահվի նախարարությանը, կամ դրանք պետք է հաստատի Հայաստանի Հանրապետության կառավարությունը: 
Քանի որ ՀՀ 2021 թվականի պետական բյուջեով ֆինանսական միջոցներ նախատեսվել են միայն նոր ստեղծված կազմակերպության գործունեության ծավալման համար, ապա անհրաժեշտություն է առաջացել մինչև նոր ստեղծված կազմակերպության պետական գրանցումը «Գյումրի քաղաքի երեխաների սոցիալական հոգածության կենտրոն» և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունների կողմից շահառուներին մատուցվող ծառայությունների շարունակականության ապահովման համար հատկացնել ֆինանսական միջոցներ և դրանով պայմանավորված՝ փոփոխություններ և լրացում կատարել Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման N 5 հավելվածում:
Միաժամանակ, կատարվելիք աշխատանքների ծավալով և կատարման տևողությամբ պայմանավորված՝ անհրաժեշտություն է առաջացել փոփոխություններ կատարել նաև Հայաստանի Հանրապետության կառավարության 2020 թվականի նոյեմբերի 26-ի N 1878-ն որոշման 5-րդ և 7-րդ կետերում։
Ընթացիկ իրավիճակը և խնդիրները 
Մինչև նոր ստեղծված կազմակերպության պետական գրանցումը՝ «Գյումրի քաղաքի երեխաների սոցիալական հոգածության կենտրոն» և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունները շարունակում են իրենց գործունեությունը՝ որպես առանձին կառույցներ՝ ապահովելով ծառայությունների անխափան տրամադրումը և շարունակական անցումը։ 
Ստեղծված իրավիճակով պայմանավորված՝ Նախարարությունը դեռևս պայմանագիր չի կնքել վերոգրյալ 2 հաստատությունների հետ, որի արդյունքում առաջացել է ֆինանսավորման խնդիր։
Միաժամանակ կատարվելիք աշխատանքների տևողությամբ պայմանավորված՝ խնդրահարույց են ՀՀ կառավարության 2020 թվականի նոյեմբերի 26-ի N 1878-Ն որոշման 5-րդ կետով և 7-րդ կետի 1-ին ենթակետով սահմանված ժամկետները։ 
Կարգավորման նպատակը և բնույթը
Սույն որոշման նախագծով առաջարկվում է ՀՀ 2021 թվականի պետական բյուջեում կատարել վերաբաշխում և ընթացիկ տարվա հունվար-հունիս ամիսների համար նոր ստեղծված կազմակերպության համար նախատեսված միջոցներից վերաբաշխում կատարելու միջոցով ֆինանսական միջոցներ հատկացնել «Գյումրի քաղաքի երեխաների սոցիալական հոգածության կենտրոն» (31.291.6 ՀՀ դրամ) և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» (43.068.0 ՀՀ դրամ) պետական ոչ առևտրային կազմակերպություններիին։
Նախագծով կարգավորվում է նաև ՀՀ կառավարության 2020 թվականի նոյեմբերի 26-ի N 1878-Ն որոշմամբ սահմանված գործընթացների կատարման համար՝ ստեղծված իրավիճակում առավել իրատեսական ժամկետների ամրագրման հարցը։ 
    
Նախագծի մշակման գործընթացում ներգրավված ինստիտուտները և անձինք և նրանց դիրքորոշումը
Նախագիծը մշակվել է ՀՀ աշխատանքի և սոցիալական հարցերի նախարարության համապատասխան ստորաբաժանումների մասնագետների կողմից:     
Ակնկալվող արդյունքը
Սույն որոշման նախագծի ընդունմամբ կապահովվի «Գյումրի քաղաքի երեխաների սոցիալական հոգածության կենտրոն» և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպություների կողմից մատուցվող ծառայությունների տրամադրման շարունակականությունը, ինչպես նաև սահմանված ժամկետներում աշխատանքների կատարումը։

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ԵՎ ՆՈՅԵՄԲԵՐԻ 26-Ի N 1878-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՅՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԵՎ ՆՎԱԶԵՑՈՒՄՆԵՐԻ ՄԱՍԻՆ

Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 


